
GOUVÈNÈ CUOMO ANONSE LIRR PRAL OPERE SÈVIS MATEN AK APREMIDI APLENTAN LÈ GEN ANPIL 

AKTIVITE APATI LENDI LÈ AMTRAK REPARE YOUN NAN DE (2) TINÈL KI TE DOMAJE NAN INONDASYON 

Amtrak Pral Ranplase Sistèm Siyal nan Dezyèm Tinèl ki Domaje a nan Semèn k ap Vini an pou Bay Tout 

Mwayen nan Toulède Tinèl ki Domaje yo Pandan Sipè-Ouragan Sandy 

 

Ekip Siyal LIRR Ede Amtrak nan Enstalasyon Fil Bwat Siyal pou Repare Sèvis LIRR Aplentan 

 

 

Jodi a, Gouvènè Andrew M. Cuomo te anonse MTA Long Island Rail Road pral opere lematen ak aswè 

aplentan nan orè sèvis ki gen anpil aktivite apati lendi 10 desanm, kòm yon rezilta Amtrak ki repare 

mwayen sistèm siyal la nan youn nan de (2) tinèl Rivyè East li yo ki te domaje nan ouragan an. Sa ap 

reprezante premye sèvis aplentan nan lè ki gen anpil aktivite pou LIRR depi Ouragan Sandy te frape depi 

sis (6) semèn.  

 

Nan ranplasman sistèm siyal ki te domaje grav nan youn nan tinèl yo, ansanm avèk yon ogmantasyon 

nan vitès sou yon bouk ki konekte tinèl Rivyè East yo avèk lakou estokaj Sunnyside, Amtrak te repare ase 

kapasite tren pou prevwa plis nivo sèvis pandan orè LIRR ki gen anpil aktivite. Amtrak ap kontinye travay 

li pou ranplase sistèm siyal ki domaje a nan lòt rès tinèl la pou repare tout kapasite tren an nan tinèl 

Rivyè East yo. Travayè siyal LIRR yo ap ede Amtrak nan efò sa a avèk enstalasyon fil nan youn nan senk 

(5) nouvo bwat siyal yo pou tinèl yo. Yo prevwa dezyèm sistèm siyal tinèl la pral repare nan tout kapasite 

li nan moman jou ferye Fèt Nwèl la.  

 

Sèvis anpil aktivite LIRR ap kontinye opere sou yon orè regilye toupatou nan sistèm LIRR. – menm 

pandan youn nan tinèl domaje Amtrak yo toujou nan kapasite redui.  

 

Gouvènè Cuomo di konsa, “Reparasyon sèvis tren an nan orè LIRR ki gen anpil aktivite ap bay soulajman 

pou kliyan ki gen pwoblèm nan foul moun pandan sezon anpil aktivite akòz pèt kapasite tinèl la nan 

konsekans inondasyon Sipè-Ouragan Sandy. Mwen ta renmen rekonèt efò Long Island Rail Road ak 

Amtrak nan reparasyon sèvis LIRR enpòtan sa a.” 

Prezidan ak Direktè Jeneral MTA, Joseph Lhota, di konsa, “Mwen apresye efò Amtrak pou fasilite travay 

tinèl la pou repare kapasite tren an atanplen nan tinèl Rivyè East yo anvan jou ferye Fèt Nwèl la. Epitou, 

mwen ta renmen di mèsi gason ak fanm LIRR ki te travay di san pran souf pou ede repare sèvis la.” 

 

Prezidan LIRR, Helena Williams, di konsa, “Nou t ap travay ansanm avèk Amtrak pou fini travay la, epi 

nou jwenn solisyon tounèf pou repare sèvis LIRR atanplen san pèdi tan. Mwen apresye pasyan kliyan 

nou yo pandan travay reparasyon enpòtan sa a apre dega Sipè-Ouragan Sandy te fè.”  

 

Nan repare youn nan de (2) tinèl domaje yo pou mete nan sèvis atanplen, Amtrak te ranplase tout bwat 

sistèm siyal yo, ansanm avèk pyès ak tout enstalasyon fil konplike nan bwat ki te domaje nan dlo 

inondasyon yo. Enstalasyon nouvo bwat siyal nan tinèl la te mande tou nouvo fil kontwòl siyal pou ajiste 

nan tinèl yo. Reparasyon Amtrak nan nouvo sistèm siyal wikenn pase sa a, ansanm avèk ajisteman vitès 

la nan ray ki konekte tinèl Rivyè East yo avèk lakou estokaj Sunnyside yo pèmèt tout sèvis tren nan orè ki 

gen anpil aktivite repare. (Kapasite redui a rete nan youn nan tinèl Rivyè East Amtrak ki diminye 

fleksibilite operasyon LIRR pandan lè ki gen anpil aktivite, sizoka gen yon deranjman.) 

 

Amtrak ap kontinye travay li pou fè reparasyon pèmanan nan sistèm siyal la nan yon tinèl ki rete epi ki te 

domaje nan inondasyon yo. Amtrak ap enstale twa (3) nouvo bwat siyal pou nouvo sistèm siyal 

pèmanan. Anplwaye siyal LIRR yo te fè enstalasyon fil nan youn nan bwat siyal yo nan sant Vil Garden 

LIRR. Yo prevwa enstalasyon nouvo ekipman siyal sa a pral fèt ak teste nan wikenn 15-16 desanm nan, 

yon fason pou tout kapasite tren an nan tinèl Rivyè East yo kapab repare anvan jou fèt Nwèl la. 

 

Pou Enfòmasyon sou Sèvis LIRR 

Kliyan yo ta dwe siveye bilten nouvèl, sitwèb MTA, www.mta.info, epitou yo ta dwe enskri pou E-Alerts 

gratis pou yo jwenn dènye enfòmasyon sou sèvis LIRR.  Kliyan yo kapab kontakte Sant Enfòmasyon LIRR 

sou Vwayaj tou depi yo rele 511, Liy Enfòmasyon Eta New York sou Vwayaj, epitou yo ta dwe di: Long 

Island Rail Road. Si ou soud oswa si ou tande di, itilize founisè sèvis relè ou pi pito a pou relè 711 gratis la 

pou jwenn LIRR nan 511. 

